
ATARIKO HAIZEA

Carmen Adarraga saria, Marian Azpirozentzat

"Kirolean bideak irekiz eta
berdintasunaren aldeko al-
daketa eta eraldaketa sozialak
eraginez beren jarrerarenga-
tik edo ibilbidearengatik na-
barmendutako” pertsona fi-
siko edo juridikoak goraipa-
tzen ditu urtero Gipuzkoako
Foru Aldundiak urtero ema-
ten duen Carmen Adarraga
Sariaren bidez.

Aurtengo saria Aginagakoa
izan eta Pukas Surfeko sor-
tzaile Marian Azpirozek jaso

Garbigune
mugikorra,
Txokoalden

Martxoaren 26an Zubietatik
Txokoaldera lekuz aldatuko
dute, apirilaren letik 8ra
Santuenera, hilaren 9tik 15era
Kalezarrera eta hilaren 16tik
22ra Mikel Laboa plazara.

Datozen errefus bilketa
egunak, aldiz, martxoaren
29a eta apirilaren 12aizango
dira.

du. Gipuzkoako Foru Aldun-
diaren esanetan, "70eko ha-
markadan zeregin erabaki-
garriaizan zuen orduan eza-
gutzen hasi berria zen kirola
profesionalizatzeko, enpresa
ikuspegia eman zion, eta Gi-
puzkoa surfaren nazioarteko
mapan kokatzeko ekarpen
handia egin zuen".

Marian Azpirozek bere anai
Miguelekin eta senar Ifiigo
Letamendiarekin batera, sor-
tu zuen Pukas Surf.

1954. urtekoak
maiatzaren 1ean
batuko dira

1954. urtean jaiotakoak maia-
tzaren lean elkartuko dira,
eguerdiko 14:00etan Atxega
jatetxean. Izen-ematea hala
ere, apirilaren 20ra bitarte
egongo da zabalik. Bi telefono
zenbaki hauetako batera dei-
tu behar da horretarako:
Joxe Leon: 688 62 06 48.
Arantzazu: 650 02 87 58.

Arantzazuko
irteerarako
izen-ematea

Apirilaren 2rako antolatu dute,
Usurbildik Arantzazura oinez
joateko txangoa. Izena emate-
ko epealdia martxoaren 28ra
arte finkatu dute. Goizaldeko
4:00etan ekingo diote ibilaldia-
rihilaren 2an. Informazio gehia-
go jaso edota izena eman nahi
duenak deitu dezala 662 039
829 telefono zenbakira.

Hiru aste barru
plazaratuko dugu
hurrengo aldizkaria

Hurrengo bi asteotan, apiri-
laren 3an eta 10ean, ez da
astekaririk izango. NOAUA!
aldizkariaren 1071. zenbakia
hilaren 17an argitaratuko
dugu.

Orduraarte, oharrik baduzue
bideotatik helarazi dezakezue:
erredakzioa@noaua.eus
943 360 321.

HERORREK ESAN

IRITZIA

ALAZNE ARRUTI

Errementariarena

ikitan, etxean,
lehengusuak jada
erabiltzen ezzuenliburu

bilduma batjaso genuen. Elkar
argitaletxeko Mari saileko
maletan zetozen oraindik, eta
bertan jasotzen nituen txintxo-
txintxo. Makilakixki, Barbantxo,
Sorgin gaiztoa, Marizikin, Patxi
Errementaria... Gogoko nuen
liburu haien orriak pasa eta
ipuinetan barrena bidaiatzea,
testuez gain, irudi bikain horiek
harrapatzen nindutelarik. Batek
dakinongalduotediren... Duela
gutxi, ordea, kontakizun
horietako batengana
gerturatzeko aukera izan dut.
Urtemugak, ospakizunbetean,
ingurukoen babes eta maita-
sunaz gain, opariak jasotzeko
aitzakia izaten dira. Norberak
jasotzea erraza den arren, gai-
nerakoei, harremanarekiko
proportzionala izatea nahi ge-
nukeen opariak egiten saiatzea
baina, nekeza eta astun sama-
rra izan daiteke batzuetan.
Nire kasuan, duela gutxi ika-
si dut, alboan ditugun horiek
esaten dutenen hitzetan ohar
edoideiak atzematen. Ideiarik
zoroena izanda ere, jaso eta
gerora, ziurtasun horren gainean
eraiki daiteke opari berezi bat.
Eta noski, jaso behar duena-
rengan pentsatuz, sorpresabati
formaematensaiatzeaberaere,
opariederra dela esango nuke.
Nire kasuan behintzat, ez zait
sekula gustatu izan, aldez au-
rretik jasoko dudanaren berri
izatea. Zer jaso nahi dudan
galdetu didaten aldibakoitzean,
behar dudan guztia, zorionez

"Patxi Errementariaren ofizioa gertuagotik ezagutzeko aukera izan genuen".

izanbadudala erantzuteko zor-
tea izan dudalako izango da
agian.

Bada duela gutxi, bikoteari,
elkarrekin egiteko ikastaro bat
oparitu nion. Izan ere, telebis-
tan botatzen zuten programa
batekiko interesa piztu zitzaion.
Eta ohitura txarra izanik ere,
afalorduan, sutan forjatzen
ziren laban, aizkora zein ezpa-
taezberdinak egiteko prozesua
ezagutzeariafizioa hartu zion.

Beraz, sarean bilaketan hasi
etaVida Primitiva izeneko web-
gunera heldu nintzen. Bertan
zioenaren arabera, artisau la-
nean oinarrituta, Terueleko
herri txiki batean Aintzinaroko
objektuak birsortzen zituen
bikote baten proiektua zen.
Eta hain zuzen, arma histori-
koetan eta forjaketan espezia-
lizatuak ziren.

Beraz, halaxe, askorik pen-
tsatu gabe, Azaila izeneko he-
rri hustu batean izan ginen
ostiral gauetik igandera. Eta
larunbatean zehar, labana

parea sortzeko aukera izan
genuen, ikatzbegetalabaliatzen
zuen forja eta gure eskuen tre-
bezia proban jarriz. Beraz,
Patxi Errementariaren ofizioa
gertuagotik ezagutzeko auke-
ra izan genuen, eta azken ur-
teetan gero etanabarmenagoa
den ofizioen galeraz jardun
genuen luze eta zabal.

Noiz eta nola ordezkatu ote
ditugu ofizioak balioan jartzen
zituzten kontakizunak, uni-
bertsitate ikasketen ezinbes-
tekotasunarekin?

""LABANA PAREA
SORTZEKO AUKERA
IZAN GENUEN,
IKATZ BEGETALA
BALIATZEN ZUEN
FORJA ETA GURE
ESKUEN TREBEZIA
PROBAN JARRIZ"

Asteotan ere,
“Goazen Kalera”

Greba egunagatik aurreko
astean ekimena bertan behe-
ra geratu ostean, herri zain-
tzaileagoa izateko Udalak
eragile gehiagorekin lankide-
tzan antolaturiko asteartero-
koibilaldi osasuntsuek segida
izango dute hurrengo asteotan;
martxoaren 31n eta apirilaren
7an herri erdigunean eta hi-
laren 14an Aginagan. Ohi be-
zala, 10:30etan abiatuko dira
tokian tokiko frontoitik.

Errenta aitortzeko
garaia

Diru kontuak Ogasunarekin
argitzeko garaia heldu da.
Iazko errenta tramitatzeko
datak zehaztu ditu Gipuzkoa-
ko Foru Aldundiak:
* Martxoaren 30etik aurrera:
proposamenak jaso eta ikus-
teko aukera.
e Apirilak 7-uztailak 2: pro-
posamenak onartzea.
e Apirilak 7-uztailak 2: erren-
tak telematikoki tramitatzeko
epealdia.
e Apirilak 14-uztailak 2: erren-
tak modu mekanizatuan tra-
mitatzeko epealdia.
Informazio gehiagorako:
943 113 000 / gipuzkoa.eus

Badator Dantza
Eguna

Orbeldi Dantza Taldeak an-
tolatzen duen jaialdia apirila-
ren 25ean ospatuko da. Xehe-
tasun gehiago, hiru aste ba-
rruko aldizkarian emango
ditugu.

Ootar-Goxo

Zubiarrenea 2, 943 36 55 81

""./' BOKATAK -PINTXOAK

HERORREK ESAN

IKA-MIKA

Herriko ostalari eta
komertzioei eskertza

USURBILGO GREBA BATZORDEA

Pasa den astean greba egun
arrakastatsua bizitu ahal izan genuen
Euskal Herrian, hala nola Usurbilen
ere. 1.500 euroko gutxieneko
soldataren aldarrikapena hartuta,
Euskal Herri hobe baten aldeko
borrokak batu gintuen milaka eta

milaka pertsona, borroka eta
mobilizazio desberdinen inguruan.
Herrian ondo atera izana, hein handi
batean, herriko ostalari eta komertzio
txikietako autonomo eta langileei
esker izan zen, gehienek beraien
negozioak itxi baitzituzten grebarekin
elkartasuna adieraziz.

Nabarmendu nahi dugu Hurbilagok
eta bera osatzen duten kideek izan zuten
prestutasuna gurekin biltzeko eta ideiak

elkar trukatzeko. Zer ikusirik ez Urbil eta
Mercadona bezalako merkatal zentroek
izan zuten jarrera, haienean kaskodun
poliziekin egin baitziguten harrera.

Greba eguna, etorri bezala joan zen,
baina ez dezagun ahaztu nork egiten
duen herri honen alde eta nork ez.
Kontsumitu dezagun herrian eta babestu
ditzagun herriko komertzio eta tabernak,
bereziki greba egunean bere negozioak
itxi zituzten horietan.

IKA-MIKA

Aldatzea ez da traizioa

JUANJO LERTXUNDI

Bizitzan zehar denok aldatzen gara.
Denborarekin gure lehentasunak,
mundua ikusteko modua eta
bizitzeko era ere aldatzen dira.
Hala ere, askotan ez diogu geure
buruari barrutik hazten ari garen

erritmo berean aurrera egiten uzten.

Ohituragatik edo besteek zer esango
dutenaren beldurrez, lehen izan
ginen horri eusten saiatzen gara.
Etapak ixteak ez du bizitakoa
ukatzea esan nahi. Garai batean
zentzua izan zuenak gaur agian ez
duela onartzea baizik. Ez gaizki

zegoelako, gu aldatu garelako baizik.
Hazteak batzuetan hori eskatzen du:

lehen izan ginen hori eskertzea,
baina gaur garenari lekua egitea.

Prozesu hau bereziki zaila izan
daiteke herri batean. Urte askotatik
ezagutzen gaituztenean, etiketek
indar handia hartzen dute: “zu beti
horrelakoa izan zara” edo “arraroa
egiten zait zu horrela ikustea”.
Halako begiradek presio isil bat
sortzen dute, askotan lehen izan
ginen horri eustera bultzatzen
gaituena.

Besteek zer esango dutenaren
beldurra indartsu agertzen da
halako uneetan. Ez da soilik
epaituak izateko beldurra; askotan,
besteek guregan zuten irudia
haustearena ere bada. Eta,
hala ere, hazteak batzuetan hori

bera eskatzen du: bertsio zaharrak
askatzea eta gaur garenari lekua
egitea.

Batzuetan leialtasuna eta
geldotasuna nahasten ditugu.
Koherente izateko lehen bezalaxe
jarraitu behar dugula pentsatzen
dugu. Baina benetako koherentzia
ez da iragana errepikatzea; gaur
garen horrekin bat etorriz bizitzea
baizik.

Azken finean, etaparen bat ixtea
ez da iragana traizionatzea;
bizitakoa ohoratzea eta aurrera
jarraitzea da. Eta agian ausardia
handiena ez da beste leku batean
berriro hastea, baizik eta beti
ezagutu gaituzten lekuan nor garen
izatera ausartzea.

'Xelebrekeriak', Arantxa Manterolak bildutakoak

Roxario bera (1989)

Xelebre

Gaztanagako Roxario
Torregarai gaixotu da
eta, burua nahastuta,
Matia asiloan egon behar.
Hor joan zaizkio Pilar,
Hilari, Mertxe eta Ixiar
lagunak, bisitara.

Roxario zaintzen duen
alabak, berorika: Ama,
ezagutzen al ditu?
Roxariok: Ezagutuko ez
dizkinat, ba?

Alabak: Zein dira, ba?
Roxariok, berriz: Ui! zein
izango ditun ba? Berak!

Handik pixka batera
alabak: Eta ni, ezagutzen
al nau?

Roxariok: Ezagutuko ez
haut, ba?

Alabak: Zein naiz, ba?
Roxariok: Herorri!

Eusebio Igarola esanda
inork ez du ezagutuko
baina 'Xelebre' esanda
seguru herritar asko go-
goratuko dela zeinetaz
ari garen.

Ba Xelebre Zendoaie-
nean apopilo zegoelarik,
erloju-konpontzaile izan
aurretik, Diputazioan
egiten omen zuen lan,

obretan. Behin, zapata
berriak erosi ditu eta hor
dator, harro-harro, be-
rauek erakutsiz. Nonbait
sekulakoak omen ziren
eta horrela dio Euxebi
bertako etxekoandreak:

- Motel, motel, hi baino
lehenago sartuko dituk
Diputazioan!

PIL-PILEAN

s-entzunezkoa

Jose Ifiurrita, Befiat lturrioz eta Juanjo lturrioz, Argia saria jaso berri. bAn BLANCO / ARGIA

'Enarak’

dokumentala
Aginagan ikusgai

Ostiral honetan ikus ahal izango da, arratsaldeko 19:00etatik

aurrera Eliza Zaharrean.

Aginagako Eliza Zaharra El-
karguneak “Enarak” izeneko
dokumentala proiektatuko du
ostiralean, martxoaren 27an,
arratsaldeko 19:00etan Eliza
Zaharra Elkargunean. Horren
osterako solasaldia progra-
matu dute, zuzendari Befiat
Iturriozekin eta Enarak talde-
ko abeslari eta organojole
izandakoekin.

Aforoa, mugatua

“Elizaren goiko aldean egin-
go dugu, intimoagoa izateko,
bai proiekzioa baita solasaldia
ere, laugarren paretarik gabe”,
ohartarazi dute Eliza Zaharra
elkargunetik. Ondorioz, hi-
tzorduak aforo murriztua
izango duela aurreikusi dute.
Honez gero agortu ez badira,
sarrerak 3 eurotan eskuratu
ahalko dituzue usurbilkultu-
ra.eus plataforman eta Arra-
te ostatuan ere.

Ehunka kontzertu eskaini
zituzten

Diktadura frankista betean,
1967an “askatasun egarri ziren
seminarista batzuk” sortu zu-
ten. 2024an ekoitzitako 74
minutuko dokumentalaren
ekoizle Bira Produkzioak-ek
azaldumoduan, “garaiko jen-
dartean oraindik arrotzak
ziren pop, rock eta psikodelia
estiloak jotzen zituzten, eus-
kara hutsean. Ehunka kon-
tzertu eman ondoren, 1971n
misteriotsuki desagertu ziren,
betirako”.

Mende erdiaigaro da ordu-
tik. Benat Iturrioz “taldearen
aztarnen bila abiatuko da,
ornitologia, collage-a eta bi-
laketa eszentriko bat nahasten
dituenlabirinto filmiko batean
murgilduz”.

Film honek ikus-entzunez-
ko arloko Argia saria eskuratu
du.

Bertako sagardoa
dastatzeko aukera

Bertako sagarrarekin eginiko
sagardoa dastatu eta haren
sorkuntza prozesua ezagutze-
ko aukeraizango da 650 Usur-
bil Bizi herri egitasmoak larun-
baterako, martxoaren 28rako
Arratzain etxera antolaturiko
bisita gidatuaren bidez. Apiri-
laamaierara arte bisita gidatu
gehiago antolatu dituzte:

Bisita gidatuak

Martxoak 27, ostirala
¢ 10:00-11:30 Zaintzaren Usur-
bil bisita gidatua.

Martxoak 28, larunbata
e 10:00-13:30 Usurbilgo sa-
gardo kultura. Arratzain ba-
serrira bisita gidatua.

Apirilak 11, larunbata
©11:00-13:15MuseoIrekia-Zu-
meta Arte Estudioa bisita
gidatua.

Gipuzkoako
Eskolarteko saioa

Gipuzkoako Bertsozale Elkar-
teak eta Ikastolen Elkarteak
antolaturiko 14-18 urte arte-
ko gazteen arteko 46. edizio-
ko kanporaketa saioetako bat
Usurbilen jokatuko da ostiral
honetan, martxoaren 27an,
arratsaldeko 18:30ean Aitza-
gan. Udalerri honetakoaizan-
go da Legazpikoarekin bate-
ra, hilaren 18an Altzon eta
Onatin egitekoak diren fase
honetako azken saioa.

Txapelketako finala, apiri-
laren 24an jokatuko da Azpei-
tian.

Arratzainera iritsiko da martxoaren
28ko bisita gidatua.

Apirilak 22, asteazkena
© 10:00-11:00 Zero Zabor bi-
sita gidatua.

Apirilak 24, ostirala
©10:00-11:30 Zaintzaren Usur-
bil bisita gidatua.

Apirilak 25, larunbata

e 11:00-12:45 Bisita gidatu
konbinatua: Museo Irekia eta
Salbatore eliza.

Informazio gehiago eta erre-
serbak: 650usurbilbizi.eus

"Salto!" udaleku
ibiltariak
"Salto!" izeneko udaleku ibil-
tariak antolatu ditu UEMA-k
eta horietan izena emateko
epealdia martxoaren 31n itxi-
ko du. Bi txanda antolatu di-
tuzte aurtengoan; lehenengoa,
ekainaren 23tik uztailaren lera
eta bigarrena, uztailaren 3tik
11ra.2008 eta2011 urte artean
jaiotako gazteek izango dute
parte hartzeko aukera. 120
lagunentzako tokia egongo
da, txanda bakoitzean 60 la-
gunek parte hartu ahalko dute.
Informazio gehiagorako: 943
816 699 / uema.eus

SOINURBIL, IRUDITAN

Zumarteko eta Hernaniko musika eskolek emanaldi bateratua eskaini zuten. Basabi taldeak 'Oma’ irudi eta soinuen kontzertu berezia plazaratu zuen.

Zumarteko abesbatzek eman zioten hasiera Soinurbil zikloari. Elizako organoa bisitatzeko aukera eskaini zuen Zumartekoen zikloak.

ELKARRIZKETA

'Txitxo' Sutegiko erakusketako koadro batekin eta ikusgai egongo den eskulturaren zati batekin.

"Betidanik izan dut
nahi edo behar bat
margotzeko"

JOKIN EIZAGIRRE 'TXITXO0' MARGOLARIA ETA ESKULTOREA

‘Polen’ deituriko erakusketa zabaldu berri du Jokin Eizagirre ‘Txitxo' artistak Sutegin. Apirilaren
19ra arte egongo da ikusgai: astelehenetik ostiralera, 17:00-20:00 bitartean; eta asteburuetan,
11:30-14:00 eta 17:00-20:00 bitartean.

ASIER GONZALEZ DE SAN PEDRO
Zer ikusiko da Sutegiko erakus-
ketan?

Azkeneko hiru urteetan egin-
dako margolanak, bakarren
bataurreragokoa. Margolanak
oleoz egindakoak dira, neurriz
nahiko handiak direnak.

Margolanak egiteaz gain, eskul-
turak ere egiten dituzu. Ikusgai
egongo dira?

Bai, eskulturak ere egiten ditut.
Kasu honetan, eskultura ba-
karra egongo da, espazioa
nahiko txikia delako, eta mar-
golanek hartzen dutelako
protagonismoa erakusketa
honetan. Beraz, eskultura ba-
karra egongo da, eta gainera-

ko guztiak, margolanak izan-
go dira.

Nola hasi zinen margotzen?

Betidanik margotu izan dut,
txikitatik, eta tarteka koadroak
margotzen nituen. Dekorazio
munduan ere ibilitakoa naiz.
Azken finean, beti neukan

"ESKULTURA
BAKARRA IZANGO
DA, MARGOLANEK
HARTZEN
DUTELAKO
PROTAGONISMOA"

grina, gogoa etanahiedobehar
bat margotzeko, eta pixkana-
ka-pixkanaka bide horijorra-
tzen joan naiz, gehiago mar-
gotzen etalanketa hori egiten.

Nolako koadroak izango dira?
Denak abstraktuakizango dira,
eta erretratu bat badago tar-

"GAUZA EZBERDIN
ASKO EGIN DITUT,
BAINA ARETO
BATEAN SARTZEN
NAIZEN LEHEN
ALDIA DA"

tean, baina gehien lantzen
dudana abstrakzioa da.

Koadroak salgai egongo dira?
Bai, koadroak salgai egongo
dira.

Zer espero duzu?

Denetatik espero dut: badira
koadro batzuk errazagoak eta
erakargarriagoak direnak, eta
beste batzuk ez direnak. Kri-
tika zorrotzak izatea ere espe-
ro dut, baina erakusketa oso
polita da. Nik uste dut uler-
tzeko dituen zailtasun, gabe-
ziekin edo dauzkan gauza
guztiekin, oso interesgarria
dela.

Lehenengo erakusketa da?
Margolanekin egiten dudan
lehenengoa erakusketa da.
Egin izan ditut gauzak eskul-
turekin edo horrelako gauze-
kin kalean.

Hau da, eskulturekin ere zerbait
egin izan duzula ezta?

Bai, badira horrelako lan ba-
tzuk: Usurbilgo parke batean
badago "Lurra eman" eskul-
tura, Orion ere arrain ba-
tzuk, etagero piezak eginizan
ditut festetan erretzen diren
maskotak, eta horrela-
koak. Gauza desberdin asko
egin ditut, baina areto batean
sartzen naizen lehenengo al-
dia da.

Zu erakusketan izango zara azal-
penak ematen?

Irekiko da, azalpen gutxi izan-
go dira eta ni bertan egongo
naiz. Azalpenak emango ditut,
baina eskatzen dizkidaten
heinean, eta elkarrizketa mo-
duanizango dira, ez dut egin-
go halako aurkezpen berezirik.
Ateakirekiko ditut, etajendeak
ikusi beharko du margolanek
zer esaten dieten. Horren ara-
bera, batzuk galdetu egingo
dute, eta noski, erantzungo
diet galderei.

Erakusketak 'Polen' du izena,
eta deskribapen gisa hau azaltzen
da: "Naturan polena hedatzen
den bezala, kolorea eta materia

— espazioan zehar zabaltzen
dira. Bizitzaren eta sorkuntzaren
hasiera". Zer esan nahi duzu
horrekin?

Azken finean esan nahi duda-
na da, margoak oso esponta-
neoakdirela, bizitzara eskatzen
dutenak, eta espazioaren in-
guruan, abstrakzioarekin jo-
katzen delako eta hor fisikoak
ez diren espazioak azaltzen
direlako. Hor jokoa dago po-
lena eta bizitzarekin.

Eta zer nahiago duzu, margotu
ala eskulturak egin?

Niri gauza ezberdinak egitea
gustatzen zait, batzuetan mar-
goa eta besteetan eskulturak,
edo beste gauza batzuk. Ga-
rrantzitsuena ez aspertzeada,
eta gauza atseginak egitea.
Beti gauza berriak eta beti
ikasten, zure barruan zer da-
goen deskubritzea da helburu.
Abstrakzioa hori da ez, zure
barrutik sortzen den zerbait
da, eta hori atera egin behar
da.

Erakusketagatik urduri zaude?
Agian, orain urduriago nago
erakusketan baino. Baina bai,
urduritasun puntu batbadau-
kat, eta ez dakit zenbateraino
handituko den. Hala ere, nik
uste baino lasaiago nago. La-
nak interesgarriak dira oso,
gustura nago egindako lana-
rekin eta gero koadroak zo-
rroztasunez begiratzean, edo
zer jarri ala ez jarri azaltzen
da. Jendea azaltzen denean
beti izango da urduritasun
zerbait, baina ez nago berezi-
ki urduri.

Koadro bat bukatzerako orduan,
0so perfekzionista zara?

Ez. Gertatzen dena da jakin
behar delakoadroakbalio duen
alaez. Perfekzionista banintz,
hiperrealismo edo errealismo
gehiago margotuko nukeen.
Nire margoa oso arinada, nahiz
eta erretratu bat azaldu. Saia-
tzen naiz gauza arinak sortzen.
Gertatzen dena da perfekzio
puntubatdagoela pieza horrek
balio duen ala ez jakiteko ga-
raian.

Tt s

T /’

'Txitxo', haren tailerrean, margolanak azaltzen.

Etahor zalantzak izaten dira,
etabetizalantzaren bat dago.
Zalantza konstante bat da.

Nola ematen duzu koadro bat
amaitutzat?

Batzuetan, oso kuriosoa da
baina koadroak hartzen du
berebidea, eta berak agintzen
du. Zuk erreminta gisa fun-
tzionatzen duzu. Hori gertatzen
denean, segituan ikusten duzu
horraino iritsi dela. Beste ba-
tzuetan ez daikusten, edo erre
edo puskatu nahi duzu koa-
droa. Ez du funtzionatzen.
Gerora lantzen duzunaren
arabera, gauzak eta momen-
tuak sortzen dira.

Azken finean, eguneroko
lanak edo saiakerak ez dira
berdinak. Gustatzen zait eta
politadakoadroabera sortzen
denean. Baina denetatik dago,
eta ez da beti jakiten noiz da-
goen koadro bat bukatuta,

""KOADROAK BERE
BIDEA HARTZEN DU
ETA BERAK
AGINTZEN DU, ZU
ERREMINTA
BESTERIK EZ ZARA"

batzuetan errazagoa da bes-
teetan baino.

Esango zenuke badagoela koa-
drorik oraindik bueltaka jarraitzen
duenik, adibidez, erakusketa-
koak?

Erakusketakoak ez, erakuske-
takoak bukatuta daude. Baina
bestelabai. Hemen (lantegian)
badira batzuk hor dabiltzanak
oraindik lanean, eta ez dau-
katenak bukaerarik. Koadro
batzuk aldez aurretik pentsa-
tzen dituzu edo bide batera
eramaten dituzu, eta beste
batzuk ez, sortzen dira beste
alde batzuetatik.

Zer islatu nahi izan duzu erakus-
ketako koadroetan?

Koadro guztiekislatzen dute-
na desberdina da. Batzuk zo-
rrotzagoak dira, arinagoak;
batzuk alaiagoak dira; beste
batzuk gordinagoak dira. Hori

"DENETARIK DAGO,
AZKEN FINEAN,
KOADRO
BAKOITZAK BERE
NORTASUNA
DAUKA"

ELKARRIZKETA

guztia barrenean dago, eta
azaltzen da. Orduan ez da
gauza konkretu bat islatzen
edo polenarekin denak zeri-
kusirik daukanik. Pixka bat
denetarik dago. Eta koadro
bakoitzak azkenean badauka
bere nortasuna.

Nolakoa da erakusketan egongo
den eskultura?

Egurrezkoa da, eta bi pieza
dira: batek, metro eta erdi ditu
gutxi gorabehera, eta besteak,
bi metro eta hogei inguru.
Zedroz eginikoak dira, eta 0so
interesgarriak.

Horiek ere abstraktuak dira?
Abstrakzio puntu bat badau-
kate, eta esanahia oso zabala
da. Bere intriga eta polemika
sortuko du.

Zergatik diozu polemika sortuko
duela eskulturak?

Beno, agian polemika ez da
hitz egokiena, intriga eta ze-
resana sortuko du.

Elkarrizketari zerbait gehitu nahi
zenioke?

Jendeari esan nahi diot era-
kusketaz disfrutatzeko, nire
ustez interesgarria izango
delako, eta bertaratzeko gon-
bita egiten diet.

IZERDI PATSETAN

Super Amara Bera Bera taldea, Usurbilen.

Bera Berakoak
Oiardon entrenatzen

Datorren denboraldian, Jon Begiristain Agirre entrenatzailearen
laguntzailea Xabat Beloki Segurola usurbildarra izango da.

Super Amara Bera Bera taldeak
entrenamendu saioa egin zuen
martxoaren 19an, Oiardo ki-
roldegian. Usurbil Kirol Elkar-
tetik aurrez berri eman mo-
duan, "maila goreneko joka-
lariak gertutik ikusteko auke-
ra" izan zuten kiroldegira
joandakoek. Ondoren, argaz-
kiak eta sinadurak jasotzeko
tartea ere eskaintzekoak ziren.

Entrenatzaile laguntzailea ere,
usurbildarra

Gogoan izan, erabat usurbil-
dartuko dela taldeak duen
prestatzaile taldea. Azken
egunotan hain zuzen, Bera
Berataldetik jakinarazibeza-
laxe, 2023-24 denboralditik
taldeko entrenatzaile lagun-
tzailea den Jon Begiristain
Agirrek gidaritza nagusiabere
gain hartuko du, denboraldi

amaiera honetan, zereginok
amaitutzat eman ondoren
Imanol Alvarezek. Egun, Zila-
rrezko mailan aritzen den
taldeko entrenatzailea ere
badenak hurrengo bi denbo-
raldietarako (2026-27 eta 2027-
28) Bera Bera taldeko entre-
natzaile nagusiaizatea hitzar-
tu du klubarekin.

Haren laguntzailea izango
da beste usurbildar bat. Egu-
notan aipatu taldetik jakina-
razi dutenez, Begiristainek
utzitako entrenatzaile lagun-
tzaile postua orain, beste usur-
bildar batek beteko du; Xabat
Beloki Segurolak hain zuzen.
Egun, lehen nazional mailako
C multzoan den Zumaiako
Pulpo ari da entrenatzen. Au-
rrez, Urdaiagakoaren kasuan
bezalaxe, Usurbil Kirol Elkar-
tean aritu zen zereginotan.

Martxoaren 19an, Oiardo kiroldegian entrenatu zuten Bera Berako jokalariek.

Usurhil FTn, erreleboa hartzeko
prestasuna adierazteko azken egunak

50. urtemuga ospakizun ziklo
betean den Usurbil F.T.ren
egungo zuzendaritza taldeak
bere ibilbidea amaitzea era-
baki du, 2025-26 denboraldi
hau bukaerara heldutakoan.
Erreleborako deia egin dute.
Interesdunentzat martxoaren
27ra arteko epealdia finkatu
dute, Usurbil F.T.-rekin har-
tuemanetan jartzeko.

50. urtemugako bazkaria

Usurbil F.T.-k ekainaren 27an
ospatuko ditu betetako 50
urteak. Egun osokoa izango
den urtemuga jaialdi horren
baitan, bazkaria antolatu
dute. Zenbateko parte hartzea
erakarri dezakeen jakiteko
aurre izen-emateko epealdia
ireki dute. Izen-emate ofi-
zialera heltzeko ezinbesteko

Arantzazuko
irteerarako
izen-ematea ixtear

Hamarkada luzez bizirik man-
tentzealortu duten ohitura da
Usurbildik Arantzazura oinez
joatekoa alegia. Aurten ere 63
kilometroko ibilaldi hau egi-
tekoak dira, ohi bezala, uda-
berriko oporretan, apirilaren
2an. Ordu aldaketa bat izango
du datorren edizioak. Izan ere,
beti egin izan ohi duten mo-
duan, goizaldeko 5:00etan
abiatu beharrean 4:00etan
abiatzeko hitzorduajarri dute,
helmugara garaiz iritsi ahal
izateko. Parte hartzaileak fe-
deratuak izatea garrantzitsu-
tzatjotzen dute antolatzaileek,
edozer gertatuta ere deitzaileak
ez baitira horren erantzule
egingo. Izen emateko epealdia
martxoaren 28an itxiko dute.
Informazio gehiago jaso edo-
ta izena eman nahi duenak
deitu dezala 662 039 829 tele-
fono zenbakira.

Usurbil FT taldeak ekainaren 27an
ospatuko du 50. urtemuga. USURBIL FT

tramitea izango da hori, Usur-
bil F.T.-ren sare sozialetan
bideratu beharko duzuena.

Kirol Astea

Martxoaren 30etik apirilaren
2ra arte antolatu du Usurbil
F.T.-k, LH 3-6 mailakoentzat,
10:00-13:00 artean. Izen-ema-
teamartxoaren 22anitxi zuten.

Brontzezko
domina Nahia
Zudairerentzat

Nahia Zudaire Borrezok bron-
tzezko domina lortu du Bar-
tzelonako Igeriketako Mun-
duko Seriean. Estilo libreko
400 metroko lasterketan par-
te hartu zuen, eta egindako
denborari esker (5:08.96) po-
diumera igotzea lortu zuen.
Bartzelonako txapelketa mun-
duko zirkuituaren barruko
hirugarren proba da, eta orain-
dik beste sei geratzen dira.

]

Bartzelonako Munduko Seriean
eskuratu du domina. BASQUETEAM

KORRIKA

Korrika igande honetan amaituko da Bilbon. Korrikaren zuzeneko emisioa noaua.eus ikus dezakezue.

Korrika, azken txanpan

Aldizkari hau jasotzerako iragan berria izango da 24. Korrika gure artetik. Oraindik ordea,
igandean Bilbon helmugaratu arte, Bizkaian, Araban eta Gipuzkoan barrena ibiliko da euskararen
aldeko lasterketa zirraragarria, egunotan, Ipar Euskal Herria eta Nafarroa zeharkatu ondoren.

ARITZ LASARTE

Aldizkari hau jasotzerako
iragan berria izango da 24.
Korrika gure artetik. Oraindik,
ordea, igandean Bilbon hel-
mugaratu arte, Bizkaian,
Araban eta Gipuzkoan ba-
rrena ibiliko da euskararen
aldeko lasterketa zirraraga-
rria, egunotan, Ipar Euskal
Herria eta Nafarroa zehar-
katu ostean.

Atharratzen hasi zuen bere
ibilbidea 24. Korrikak mar-
txoaren 19an, milaka euskal-
tzaleren artean. Euskarak
“behar duenlekua hartu behar
duela” azpimarratu zuten, eta
eskerrak eman zizkieten "be-
launaldiz belaunaldi euska-
raren alde “inurri” lana egiten
ibili diren guztiei, haiei esker
etiskara giralako”.

Egunotako 24. Korrikakbadu
ibilbidea eta norabidea. Zu-
zenean jarraitu ahalko duzue,
24 orduz orain arte bezala,
euskal hedabideen arteko lan-
kidetzaren baitan, EITBren

seinalearen bidez, noaua.eus
atarian, baita Bilboko igande-
ko amaiera ekitaldia ere.

24. Korrika Usurbildik as-
teazken honetan igaro arren,
oraindik orain, badira ekimen
honi lotutako bi ekintza:

24. Korrikari lotutako
azken deialdiak

Martxoak 26, osteguna

e 19:00 Imanol Epelderen
"Zerbait sartu zait begian"
Sutegiko auditorioan.

e Zehaztasunak: “spoken
word-a, musika elektronikoa
eta irudiak uztartzen dituen
performance garaikidea da.
Bizimoduaren abiadura, na-
turarekiko deskonexioa, zo-
riontasunaren bilaketa amai-
gabea, maskulinitatea eta
euskara umoreznahasten ditu,
publikoa hunkituz eta haus-
narrera eramanez.. Eszenan
artista bakarra, pantaila eta
musika... Garaialdakor hauek
bizitzeko modua da asmatu

ezin duguna. Umorez eta ir-
motasunez, garai hauek kan-
tatzera eta kontatzera datorren
jendaurrekoa da".

e Sarrerak: 6 eurotan, usurbil-
kultura.eus plataforman.

¢ Antolatzaileak: Usurbilgo
Korrika Batzordea, Udala.

Martxoak 28, larunbata
e 12:00 Korrikari eskainitako
kantu-jira, Mikel Laboa pla-
zatik abiatuta, baita Palesti-
nari eta uneotan gerra eta
bortizkeria bidegabea paira-
tzen ari diren herriei.
e Antolatzailea: Usurbilgo
Euskal Kantu Taldea.

"LARUNBAT
HONETAKO
KANTU-JIRA
KORRIKARI
ESKAINIA
IZANGO DA"

Igandeko
Laburbirarako, UEMA
eta Taupa elkar
harturik

Euskarari eskainitako astea
igandean, martxoaren 29an
borobilduko dugu, NOAUA!
K.E.-kantolaturiko 23. Labur-
birarekin. Azkenaldian ekoi-
tzitako zazpi euskarazko film
labur ikusteko aukera izango
duzue Sutegin. Sarrera doakoa
izango da. Zirkuituaren bidez,
euskal zinemagintza hauspo-
tu eta euskarazko sorkuntza
lanok herritarrei ezagutarazi
nahi dira.

Hitzarmena
Euskal Herrian barrena bira
dabilen ekimen ibiltaria dugu
23. Laburbira. Hedapen hau
bermatzeko baldintza bereziak
adostu dituzte Usurbilgo uda-
lerria kide duen Udalerri Eus-
kaldunen Mankomunitateak
(UEMA) eta NOAUA!K.E. kide
duen Taupa Euskaltzaleen
Mugimenduak. “Horri esker,
UEMAko kide diren udalek
abantailekin antolatu ahal
izango dituzte aurten Labur-
biraren emanaldiak”.
Aurtengo ediziora, 32 lan
aurkeztu dira, haietatik zazpi
hautatu eta ikusi ahalko dira
igandean Sutegin. 80 bat mi-
nutuko proiekzioa izango da.
“ikusleei ahalik eta emanaldi
aberasgarriena eskaini asmoz.
Askotariko lanak aurkitu dai-
tezke bertan, eduki zein esti-
loz, eta horietako hainbat
dagoeneko zenbait zine jaial-
ditan saritutako lanak dira”.

23. Laburbira

Martxoak 29, igandea

18:00 Sutegin.

e “Olentzerori eskatu nion”
(Amaia San Sebastian Larzabal).
¢ “Erreka zoko hortan” (Ekaitz
Bertiz).

¢ “Fishy” (June Asua Olabarria).
e “A-Maniki” (Elixabet Nuiiez).
e “Geratzen den hori” (Aitor
Gametxo Zabala).

¢ “Orain zer?” (Aihnoa Urgoi-
tia).

e “Hortzikara” (Ane Cuesta).

IRUDITAN

Kultur sorkuntzaz
blaitu zuten Gazte

“Kulturgintzan ekin" tailerra izan da, aurtengo Gazte Egunak

ekarritako berrikuntza nagusia.

Kulturgintzaz blai heldu zen
martxoaren 14an ospaturiko
Gazte Eguna. Izan ere, Aztarri-
ka Gazte Asanbladak deituta-
ko egun horren antolakuntza-
rabatu dira aurtengoan Usur-
bilgo Udala eta 30 urte beteko
dituen EHZ jaialdiaren susta-
tzaileak. "Kulturgintzan ekin"
izeneko tailerra bideratu zuten
Artzabalgo gaztelokalean. Par-
te hartzaileek kultur hitzordu
bat hutsetik gauzatzerainoko
prozesualantzeko aukeraizan
zuten. Gogoan izan, Jakin fun-

dazioak eta Usurbilgo Udalak
bultzaturiko Joan Mari Torreal-
dai beka deialdiko irabazleak
dira EHZ-koak. Hiru hamar-
kadeilotutako proiektualantzen
aridira. Testuinguru horretan
egin zuten aipatu kultur sor-
kuntzari lotutako Gazte Egu-
neko tailerra.

Kalejiran

Bitartean, aurreko hamarka-
datik urtero sagardotegi bate-
ra etorri ohi den Iruneko San
Ferminetako Alegria Pefiako

\
\
|

Gazte Egun euritsua alaitu zuten Irufieko Alegria Pefiako kideek.

il |
!

Afari jendetsua egin zuten Gazte Egunean, Askatasuna plazako estalpean.

kideak heldu ziren autobusez.
Goizean nahiz arratsaldean,
musikaz blaituriko kalejira
ederra egin zuten. Arratsalde-
koak Aztarrikak antolaturiko
poteoarekin bat egin zuen.

Askatasuna plazako estal-
pean eginiko afariak eta goi-
zaldera arte luzaturiko kon-
tzertu gauak borobildu zuten
Gazte Eguna.

"GOIZEAN NAHIZ
ARRATSALDEAN,
MUSIKAZ
BLAITURIKO
KALEJIRA
EDERRA EGIN
ZUTEN"

Kultur hitzordu bat hutsetik sortzeko tailerrean, gazte talde bat.

Eguerdiko poteoaren ostean, Aialde Berrira kalejiran Alegria Pefiakoak.

IRUDITAN

Txokoaldeko Txokoargin egin dute erakusketa.

Txokoalde eta auzokideak iruditan

Don Julian Txikiren 2.000 bat
argazkietan Inaki Labaka txo-
koaldetarrak bizilagunak eta
auzoa ageri diren 50 bat au-

keratu eta erakusketa antola-
tu zuen Txokoargik martxoa
erdialdean. Hainbat aurpegi
ezagun ageri ziren.

Arantxa Urretabizkaiak Kalezarko Pelaioenean eginiko aurkezpena.

Arantxa Urretabizkaia Kalezarren

Arantxa Urretabizkaiak zahar-
tzaroko burujabetzari buruz
idatzitako "Zahartzaroaren
maparen bila" liburua aurkez-

tu zuen egileak berak mar-
txoaren 12an, Kalezarko Pe-
laioenean kokaturiko Usur-
bilgo Emakumeon Etxean.

Udarregiko Lehen Hezkuntzako bi talde,
'Gelatik Plazara' bertso ekimenean

Udarregi ikastolako bi taldek
'Gelatik Plazara'izeneko ber-
tso ekimenean hartu dute
parte. Martxoaren 13an, Bu-
runtzaldeko kanporaketan
abestu zuten, Hernaniko San-
diusterri gunean.
Gipuzkoako Bertsozale El-
karteak antolatzen du 'Gelatik
Plazara' ekimena eta aurten-
goa hirugarren edizioa da.
Tokian tokiko bertso eskolekin
elkarlanean egiten da 'Gelatik
Plazara' eta 14 urtez azpiko
bertso-eskoletako ikasleei bi-
deratuta dago. "Tkasleek ber-
tsoarekin gozatzeko gune bat

izatea du helburu eta jendau-
rrean trebatzeko aukera es-
kainiko dien aisialdiko ekime-
nada", Bertsozale Elkartearen
hitzetan. "Eskolarteko txapel-
ketara iritsi aurretik zubilana
egiteko ere balio du egitas-
moak".

Martxoaren 13ko kanpora-
ketan, Usurbil, Lasarte-Oria,
Astigarraga eta Hernaniko
bertsolari gazteek hartu zuten
parte, LHko ikasleak denak.

Udarregitik, bi talde
Batean Kira, Mari eta Su aritu
ziren kantari; etabestean Julen,

Martxoaren 13an, Hernanin aritu ziren kantari.

Urtzi eta Eneko. Josu Diaz de
Otalorak azaldu digunez, "pri-
meran ibili ziren eta haien de-
butaizanzenbertsomunduan".

—> Egunero, milaka pertsonak lan egiten
dugu Euskadiko ikasle guztiek
kalitatezko hezkuntza jaso dezaten
eta konfiantzaz haz daitezen.

#EUSKADIBERRIA | Eusko jauriariTza @ GOBIERNO VASCO |

GURE HEZKUN
GURE ETORKIZ

Martxoaren 13koa eskualde
mailako kanporaketa izan zen.
Finala apirilaren 18an jokatu-
ko da, Lazkaon.

HEZKUNTZA SAILA

DEPARTAMENTO DE EDUCACION

P

iraaar Ki HeaaLar ia Esan !au haizetara zer duzun gusTukq. Hor‘rg‘rar‘ako,

idatzi, marraztu eta margotu halako iragarki batean ikusi

nahiko zenukeena. Esate baterako: AMONAREN KROKETAK, MUNDUKO ONENAK ipini dotore-dotore,
eta aldamenean kroketa batzuk marraztu. Bide batez, zure iragarkia eta hegazkina margotu.

Kubotxoz osaturiko kubo
' bat egin nahiko genuke. [

aLdea daao_ Zure ustez, zenbat kubotxo
falta zaizkigu denen artean [~
Euripeko irudi honek bere bikia kubo handia osatzeko?
du aldameneko orrialdean. Biek . K
berdin-berdinak diruditen arren, ) Bost
' Sei

aldea dago batetik bestera. ‘
) Zazpi
Zortzi @ @

Aurki itzazu 12 ezberdintasunak.
i @%}é i<
M%%%ﬁml%%
#%m%&@x@
Maﬁm%.%I%Q

Kuboa

Mezu gordea

Eman marrazkitxo bakoitzari dagokion
hizkia bere azpiko biribilean, eta
txokolatezko palmera erraldoia jaten ari
denak zer esan duen jakingo duzu.
Pistatxo bat: esan zahar bat da.

Erabili hizki-marrazki alfabetoa.

Egilea: Garbifie Ubeda. Ekoizlea: TOKIKOM. Soluzioak 24. orrialdean.

- dOMiINO zelutiarra

Zerura begiratuta ikus globoa hodeia txoria euria hegazkina eulia

daitezkeen sei gauzak & %)

osatzen dute domino hau. Hauek dira: g @ @% OQ
Marraz tU Inoiz begiratu al diezu erne hodeiei? /
Tkaragarri dibertituko zinen, ezta? 4

Izan ere, hodeiek forma harrigarriak hartzen dituzte. 4
Marraztu ezazu txakur, katu, elefante edo hartz < W

forma duen hodei bat. Eta, ondoren, kamioi forma
duen beste bat.

—_—

Bete itzazu sudoku honetako
hutsuneak HODEIA hitza osatzen [ J

duten hizkiak behar bezala ipiniz
(H, O, D, E, I eta A). Gogoratu

hizkiek behin agertu behar dutela
lerro, zutabe eta area bakoitzeko.

Soluzioak 24. orrialdean.

HERRI
ZAINTZAILEA

USURBIL

"Komunitatetik, heriotzaz" izeneko zikloko antolatzaileak, hitzorduen kartela eskuartean dutela.

""Heriotzari ertz

ezherdinetatik heldu
nahi diogu"

"Heriotzaren pedagogia: begirada berri bat beldurretik maitasunera” izeneko jardunaldia antolatu
zuen Bizipoza elkarteak azaroaren 9an goraino betetako Sutegin. Egun hartako lanketari segida
emango diote apiriletik azarora antolaturiko "Komunitatetik, heriotzaz" solasaldi zikloarekin.

"Helburua izan zen heriotza
bizitzaren parte bezala nor-
malizatzea, bai hezkuntza
komunitatean eta baita gizar-
tean orohar eta nagusiki ira-
kasleei, hezkuntza komunita-
teari baliabideak eskaintzea
doluaren eta heriotzaren in-
guruko lanketa hezitzaile hori
egiteko", alkate Agurtzane
Solaberrietak zikloaren aste
hasierako aurkezpenean go-
gora ekarri zuenez. Jardunal-
diei urte osoko segida ematea
proposatu zion gero Bizipoza
elkarteak Usurbilgo Udalari.
Udalak eta herriko hiru ikas-
tetxeek (Udarregi ikastolak eta
Zubietako zein Aginagako
eskolek) osaturiko Hezkuntza
Mahaira eraman zuten eskae-
ra. Harrera ezinhobea izan

zuen proposamenak. Hortik,
ikastetxe bakoitzaren baliabi-
de eta beharrei egokituriko
"proposamen bat landu eta
jada hasita gaude horretan".

Jardunalditik ziklora

Bizipoza elkarteko eta herri-
kide Eli Olaizola Aizpuruaren
esanetan, hezkuntza komu-
nitateko helduekin eta hau-
rrekin landuko da heriotzaren
gaia. "Hil arte bizi" egitasmo-
ko sustatzaile Nere Erkiagak
helduekin launa saio eskaini-
ko ditu ikastetxe bakoitzean.
Udarregin jada eginak ditu,
"lanorduez kanpo. Gaia mar-
dulaizan arren, oso balorazio
positiboa egin dute. Oso gus-
turaaritudira". Bosgarren eta
azken saioa, irakasleei eta

gurasoeizuzendurikoaizango
da. Ikastolako saioon ondotik,
apirila etamaiatza artean Agi-
nagako eskolan izango du
segida dinamika horrek eta
uda ostean, irailetik urrira,
Zubietako eskolan.

Horrez gain, haurrekin ere
guztion bizitzetan unibertsa-
lena den heriotzaren gaia jo-
rratuko dute maiatzetik urrira
bitarte, Manex Beristain pe-
dagogoak bideraturiko ipuin
kontaketa edota dinamiken
bidez. Zubietako nahiz Agi-
nagako eskoletan hiruna saio
eskainiko ditu eta bost Uda-
rregi ikastolan. Eskertua ager-
tuzen Olaizola aste hasierako
Potxoeneko agerraldian, egun
bateko Sutegiko ekimen soila
gaian sakontzeko urte osoko

plangintzan bilakaraziizana-
gatik. Udalaren izenean, al-
kateak berak ere eskertu zuen
Bizipoza elkartea "proiektu
honetan eman digun lagun-
tzagatik eta sinergia horien
haziaBizipozak erein zuelako".
Elkartearen Sutegiko urteroko
jardunaldietan "lantzen diren
gaiak oso interesgarriak eta
gaurkotasun handiko gaiak
izaten dira eta ondorioz, he-
rrian bertan halako hausnar-
keta eta ikasketa gune bat
izatea luxua da", alkatearen
esanetan. Azkenak, iragan
azaroaren 8an egindakoak
hain zuzen, "piztu zuten in-
teresa. Jendeak zuen jakinmi-
na eta gogoa eta beharra gai
horretan sakontzeko".

Isiltasuna hausteko

Hori gutxi ez eta, Solaberrietak
hitzordu berean adierazi mo-
duan, "hari horri tiraka balo-
ratzen genuen ez dela gutxi
hezkuntza komunitate osora
zabaltzea proiektu hau, azke-
nean, heriotzaren gaia landu
nahi badugu, hezkuntza es-
parru bezala garrantzitsua
delako, baina ikusten genuen
beharra haratagokoa bazela
eta, beraz, herri osora zabal-
dutako lanketa izan behar
zuela pentsatu eta behar ho-
rretatikhelduta ere osatu dugu,
gaur aurkeztera gatozen urte
osorako egitarau edo hitzaldi
ziklo hau. Izan ere, Usurbil
zaintzen duen herria izateko
lanean ari gara aspaldidanik
etahorrek eskatzen zigun ere
gai honen inguruko lanketari,
hausnarketari heltzea, ateak
irekitzea, azken batean, he-
riotza guztion bizitzaren par-
te ere badelako eta parte iza-

"HERRIAN BERTAN,
HALAKO
HAUSNARKETA
ETA IKASKETA
GUNE BAT IZATEA
LUXUA DA"

AGURTZANE SOLABERRIETA, ALKATEA

— nagatik ere sarri askotan,
gehienetan, isilpean edo bel-
durrez bizi dugu. Oraindik
orain, tabu handi bat izaten
segitzen du gure etxeetan,
familian, lagunartean, eskolan
etaorohar, gizartean eta tabuak
heriotzaren aurrean egokijo-
katzeko izan ditzakegun be-
rezko baliabideak eta poten-
tzialak lantzea eragozten du".

Solaberrietaren hitzetan,
aldiz, "landuz gero ikusten
dugu herriak, komunitate ba-
tek indar handia izan deza-
keela heriotzaren gaia beldu-
rretik maitasunerabideratze-
ko eta batez ere, heriotzaren
inguruan kultura sanoago bat
eraikitzeko eta herritarrak gai
honen inguruan ahalduntze-
ko". Helburu horrekin osatu
dute segidan duzuen zikloko
aurtengo egitaraua.

Antolatzaileon esanetan,
"heriotzari ertz ezberdinetatik
heldu eta heriotzari begirada
ezberdinetatik begiratu nahi
diogu". Lehenengo saioa api-
rilaren 15erako antolatu dute,
Hil Arte Bizi egitasmoko kide
Nere Erkiagarekin. Urte amaie-
rara arteko zikloan sakondu-
ko den gaian barneratzen
lagunduko digu antolatzaileen
esanetan. Hortik aurrera, aza-
rora arte hilero hitzordurik
izango da, uda partean izan
ezik. Heriotza gaztetasunetik,
literaturatik edota kulturarte-
kotasunetik aztertuko duten
ekintza guztiak doakoak izan-
go dira, baina aurrez usurbil-
kultura.eus plataforman izena
eman beharko da.

“Komunitatetik,
heriotzaz” zikloa

Apirilak 15, asteazkena
18:00 "Heriotzaren aurrean
hobeto kokatu gaitezke... gu-

i

Heriotzaren pedagogia hizpide izandako azaroko jardunaldiko parte hartzaileak, frontoiko talde argazkian.

txienekoajakinez gero" hitzal-
dia Sutegin.

Hizlaria: Nere Erkiaga (Hil
Arte Bizi egitasmoa).
Zehaztasunak: "pertsonok
heriotzaren aurrean hobeto
kokatzeko berezko baliabideak
ditugu. Heriotzaren inguruan
eraikitako beldurrei buruz eta
heriotzaren inguruko alor ez-
berdinei buruzbegirada orokor
bat eskainiko dugu, alor ba-
koitzean herritarbezala ditugun
eskubideak eta hartu ditzake-
gun erabakiak ikusteko".
Oharra: zuzeneko itzulpen
zerbitzuaizango da (euskara-
tik gaztelaniara).

"HERIOTZARI ERTZ
EZBERDINETATIK
ETA IKUSPEGI
EZBERDINETATIK
BEGIRATU NAHI
DIOGU"

ELI OLAIZOLA, BIZIPOZA ELKARTEA

Maiatzak 7, osteguna

18:00 “Heriotzak gaztetasuna
kolpatzen duenean: agur ko-
lektiboak eta komunitatearen
babesa” solasaldia Sutegin.
Zehaztasunak: "Bidegin el-
karteko kide Izaskun Ando-
negik gidatuko du saioa. Ger-
tuko heriotza traumatikoren
bat gazte garaian biziizanda-
ko hiru herritarren lekukotzak
eskainiko dira".

Maiatzak 28, osteguna
18:00 "Zaintza paliatiboak:
bizitzari azken arnasaraino
laguntzen" hitzaldia Sutegi
auditorioan.

"EKINTZA GUZTIAK
DOAKOAK IZANGO
DIRA, BAINA
AURREZ IZENA
EMAN BEHARKO

D ]

BIZIPOZA ELKARTEA

Ekainak 11, osteguna

18:00 Inurri elkartearen esku-
tik, “Heriotzaren aurrean”
zuzeneko podcasta Sutegi
auditorioan.

Irailak 22, asteartea

18:30 “Heriotza eta literatura”
solasaldia Sutegi udal liburu-
tegian.

Urriak 18, igandea
18:00 "Aitatxo. Isiltasuneko
ahotsak" dokumentalaren
proiekzioa Sutegin.

Azaroak 5, osteguna

18:00 "Heriotza eta kulturar-
tekotasuna" solasaldia Sutegi
auditorioan.

Saioetarako izen-ematea:
aurrez eta doan eman ahalko
da izena, usurbilkultura.eus
plataforman.

Bultzatzailea: Usurbil herri
zaintzailea.

Laguntzaileak: Bidegin eta
Inurri elkarteak, Hil Arte Bizi
egitasmoaetaMatia fundazioa.

Antxeta

egunero irekitzen dugu!
-eguneko menua “asteburuko menua
-oilasko erreak, ogitartekoak, razioak..
paellak enkarguz!

943 54 43 12 Zubiaurrenea 6, Usurbil.

ENDATZXK TEABERNZX

EGUNEKO MENUA

ASTEBURUKO MENUA

8:00 - 21:30 Asteartea eta asteazkena
8:00 - 22:30 Osteguna eta igandea
8:00 - 23:30 Ostirala eta larunbata

Kalezar Auzoa 12, 0B, USURBIL  Tel 943732027

RAZIOAK
OGITARTEKOAK

AN

( 943 361182

kale Nagusia 10, USURBIL

Lankidetza hitzarmena sinaturiko udal ordezkariak eta Ifiurriko kideak, elkartearen egoitzan.

Lankidetza hitzarmena
sinatu dute Udalak eta
Inurri elkarteak

Urtebeteko lankidetza hitzarmena sinatu dute egunotan Usurbilgo Udalak eta Iiiurri elkarteak,
urtez urte luzatzeko aukera emango diena hain zuzen. Elkarlana, ordea, ez da adostasun
dokumentu horretan hasi, lehenagokoa baita bi aldeen artean.

ARITZ LASARTE
"Oso erraza eta erosoa izan
da lankidetza hitzarmen ho-
netara heltzea" zioen Usur-
bilgo alkate Agurtzane Sola-
berrieta Mesak, iragan astean
Potxoenean eginiko sinadura
ekitaldi unean bertan, "hasie-
ra hasieratik bi aldeen artean
egon delako gogoa, asmoa,
jadanik lantzen ari ginen el-
karlan hori zerbait zehatzeta-
raeramatekoa". Sinergietatik
elkarlanak bideratzeko "he-
rriko edozein eragilerekin
lankidetza esparruak topatzea"
xede duen helburuarekin bat
egiten du hitzarmen horrek,
udal gobernu taldearen esa-
netan.

Iaztik du Inurri elkarteak
egoitza Usurbilen, Askatasuna

plaza ondoan hain zuzen.
"Minbiziaren akonpainamen-
du eta dibulgazioan ikuspegi
feminista batetik eta kolekti-
boki" diharduen elkartea da
2019an sortutakoa. Minbizia
dutenei edo izandakoei eta
haien bidelagunei zuzendu-
riko zerbitzuak eskaintzen
dituzte. Usurbilen egoitza
nagusiairekitzeaz, gogoanga-
rriak izan ziren 2024ean eta
iaz, irailean eginiko Ifiurri Egun

""0S0 ERRAZA ETA
EROSOA IZAN DA
HITZARMEN
HONETARA
HELTZEA"

arrakastatsu eta hunkigarriak.
Elkartearen jardun eremuaren
ildoan lerrokatua da baita
Udalaere. "Urteak daramagu
lanean Usurbil herri zaintzai-
leago bat izateko helburuz.
Pertsonak ardatz dituen zain-
tza ereduak bultzatu nahi
ditugu eta, beraz, hitzarmen
hauerelanketahorrenbarruan
kokatzen dugu", alkatearen
hitzetan. Elkarlan horren bai-
tan, "Ifurri elkarteak konpro-

"HALAKO
HITZARMENEK
BERMATZEN DUTE
AURRERA JO AHAL
IZATEA"

misoa hartzen du, hainbat
ekimen Usurbilen garatzeko";
horien artean, Emakumeen
Etxean ekimenak antolatzea,
herri zaintzaileagoa izateko
Usurbil egiten ari den lanke-
tarekin bat datozen eta Ifiurrik
berakjorratzen dituenak sus-
tatzea, edota elkarteak bul-
tzaturiko proiekturen bat
herrian jendaurrean aurkez-
tea.

Elkarri eskertuak
Trukean, Udalak 3.500 euro-
ko dirulaguntza emango lio-
ke urtero aipatu elkarteari.
"Udalarentzat eta oro har,
Usurbilgo herriarentzat eta
bereziki, Usurbilgo emaku-
meentzat opari bat da Inurri
elkarteak Usurbilen gauzatzea
bere jarduna, bere egoitza
nagusia hemen izatea eta
zentzu horretan, eskerrak
eman nahi dizkiet Usurbil
aukeratzegatik beraien topa-
leku etaplaza", adierazi zuen
alkateak hitzarmenaren sina-
tze ekitaldian. Eskerrak hela-
razi zizkien baita elkartetik
"emakumeei eskaintzen die-
zuen babesa, laguntza, sos-
tengua, akonpainamendua".
Zaila dena, seguru nago xa-
murtzen duzue eta hori ez da
erraza halako egoera eta ata-
ketan". Ildo horretan, "balio
dezala hitzarmen honek zuen
lana erraztu eta hobetzeko".
Eskertza bueltan jaso zuen
Udalak Ifiurri elkarteko or-
dezkari Miren Cuerdoren
ahotik. Izan ere, bere esane-
tan, "ez dakasualitatea gure-
tzat Usurbil aukeratzea. Beti
oso ondo tratatuak izan gara
Usurbilera edozer gauza egi-
tera etorri garenean. Ez da
bakarrik eroso sentitzen garen
eremu bat. Ifiurriak datoze-
nean ere 0so etxekotuak sen-
titzen dira Usurbilgo herrian.
Hori oso garrantzisua da".
Hitzarmenari dagokionean,
gaineratu zuenez, "gure jar-
duna oso aktiboa da. Halako
hitzarmenek bermatzen dute
aurrera jo ahal izatea. Bene-
tan asko eskertzen dugu zuen
babesa".

Soldata duinen
exijentziak herria
geratu zuen

Lanbidearteko Gutxieneko Soldata hemen erabakitzearen
aldeko greba egunak herria gerarazi zuen martxoaren 17an.

Pertsianak jaitsita, establezi-
menduakitxita, udal zerbitzuak
etenda... Asteartea izateko,
ohibainoisiltasun handiagoa
zen martxoaren 17an Usurbi-
len. Herri hau geldiarazi zuen
1.500 euroko Lanbidearteko
Gutxieneko Soldata propioa
exijitzeko ELA, LAB, Steilas,
Etxalde eta Hiru sindikatuek
deitutako greba orokorrak.
Establezimenduak itxita zeu-
den. Hurbilagoren saltoki
gehienek bat egin zuten deial-
diarekin. Udal-langileek bez-
peratan eginiko batzarrean

!

grebarajotzea erabaki ostean,
udal zerbitzuak etenda ziren
baitahilaren 17an. Horrez gain,
osasun etxeetan nahiz autobus
eta trenen joan-etorrietan
gutxieneko zerbitzuak finkatu
ziren, industrialdean ere ohi
baino mugimendu gutxiago
sumatu zen egun hartan...

Mobilizazioak

Eguerdian, hiriburuetan ma-
nifestazio jendetsuak egin
ziren. Aurretik, asteotan greba
eguna lantzen aritutako he-
rritarren batzordearen eskutik,

jongo 8
xiAescs
o detan!

cerd
ntel
loc

Hurbilagoren elkarteko saltokiek ere bat egin zuten greba deialdiarekin.

Arratsalde partean, eskualdeko manifestazioa Lasarte-Orian egin zen.

Greba eguneko lehen orduetan, Mikel Laboa plazan eginiko mobilizazioa.

Usurbilgo erdigunean barre-
na goizeko 8:30etan hasita
herri bira egin zen. Grebara
batzeko deiadarra hedatu zu-
tenibilbidean zehar eta horren
ostean, mobilizazioa egin zen
Mikel Laboa plazan. Iluntzean,
eskualde mailako manifesta-
zioak egin ziren; haietako bat
usurbildarrak ere gerturatu-
riko Lasarte-Orian.

Udal zerbitzuak etenda, martxoaren 17an.

Michelinen ere bat egin zuten greba deialdiarekin.

"PERTSIANAK
JAITSITA,
ESTABLEZIMENDUAK
ITXITA, UDAL
ZERBITZUAK
ETENDA..."

""lTazko erronka

Ibai-
Baac.!k?/ggc? >

Samucme&,’ Usurb,,‘/’

Inaki Bengoetxea Ibai-Ondo Backyard lasterketako koordinatzaileetako bat. AsiEr GoNzALEZ DE SAN PEDRO

gainditzea da
aurtengo helburua"

INAKI BENGOETXEA IBAI-ONDO BACKYARD-EKO KOORDINATZAILEA

Inaki Bengoetxea Ibai-Ondo Backyard lasterketako koordinatzailea da, Peio Fadriquerekin batera.
Bigarren urtea da lasterketa antolatzen dutela, eta herrian ekimenak harrera 0so ona izan duela
aitortu du. Herritarrei asteburuan Santuenera joateko gonbita egin die.

ASIER GONZALEZ DE SAN PEDRO
Zertan datza Ibai-Ondo Backayard
lasterketa?
Bigarren urtea den arren, gau-
zaberri batizan da. Amerike-
tako Estatu Batuetatik (AEB)
datorren lasterketa erronka
bat da, Espainian dagoeneko
nahiko lasterketa antolatzen
dirabackyard modalidadean.
6,7 kilometroko ibilbidea da,
eta erronka guztian zehar ibil-
bidea errepikatu egiten da.
Irteeraematen da, eta gehie-
nezordubete du korrikalariak
ibilbidea egiteko, nahi duen
erritmora. Buelta bukatzean
deskantsatzeko aukera dago,
kontuan hartuta orduero hu-
rrengo itzuliari hasiera eman-
go zaiola. Orduero bueltaka

hasten dira, eta bat geratzean
bukatzen da, baina bakarrik
geratzen den horrek itzuli bat
egin behar du, berak bakarrik.

Lehengo urtean zenbat ordu izan
ziren?

41 orduizan ziren. Igande eta
astelehen arteko gauean bu-
katuzen.Igande arratsaldetik
azkeneko biakibili ziren lehian

"IAZ, 41 ORDUKOA
IZAN ZEN PROBA.
IGANDE ETA
ASTELEHEN
ARTEKO GAUEAN
BUKATU ZEN"

e

ordu pila bat. Igandean gaue-
ko hamabietan bi horietako
batek lehia utzi, eta besteak
burutu zuen bakarrik buelta,
Imanol Alesonek. Guztira 275
kilometro inguru egin zituen.

Aurten, denbora gehiago egitea
espero duzue?

Ibilbidea iazko bera eta laua
denez, mota honetako laster-

"120-125
PARTE-HARTZAILE
ABIATUKO

DIRA. HORIETATIK
20 EMAKUMEZKOAK
IZANGO DIRA"

ketan dabilen jendearentzat
buelta asko egiteko aukera
ematen die. Buelta kopuruak
balio duenez, aurten, printzi-
pioz, iazko erronka gainditzea
da. Baina zaila da. Biedo hiru
pertsona egon behar dira, eta
eguraldiak lagundu behar du:
eguraldi ona egin behar du,
hotzik gabe...

Dena ondo baldin badoa,
agian astelehen goizeko 11eta-
rairisten gara. Horrelaizanez
gero, 50 ordu izango lirateke.
Igandean bazkari herrikoia
antolatuko dugu, etaiaz biga-
rren egin zuenak bazkaltzera
geldituko zela esan zigun,
bainakorrika egiten jarraitzea
espero zuela aitortu zigun.

Zenbat partaidek eman dute ize-
na?
124 korrikalari konfirmatuta
ditugu, horietatik 20 emaku-
meak dira. Azken momentuko
pare bat baja izan ditugu.
Izen-ematea zabaldu genue-
nean abenduan, itxarote-ze-
rrenda bat zabaldu genuen.
Beraz, saiatzen ari gara baja
horiek ordezkatzen itxaro-
te-zerrendan daudenekin.
Hala ere, ez da oso erraza
jende horrek parte-hartzea,
horrelako erronka batera as-
tebete lehenago sartzea zaila
delako. 120-125 partehartzai-
le egongo dira asteburuan.

Jende askok eman zuen izena
itxarote zerrendarako?

60 pertsonako itxarote-ze-
rrenda osatu genuen. Horie-
kin harremanetan jartzen ari
gara, baina batzuk beste pla-
nen bat eginda dutela esan
digute edo astebete lehenago
abisatzeagatik ez zaiela inte-
resatzen.

Nola eragiten du lasterketak
Santuenean?

Lasterketaren oinarria frontoia
izango da. Frontoi guztia
mahaiez beteko dugu, etaiaz
bezala, mahai batlau korrika-
larientzako antolatuko dugu,
eta bakoitzak bere aulkia ere
izango du. Bakoitzak gauza
gehiago ekarri ditzake: arropa,

— zapatilak aldatzeko, bere
trasteak...

Badago arau berezirik?
Arroparen arloan arautegiak
ez du ezer aipatzen, bakoitzak
eraman dezake nahi duen
arropa. Bizpahiru printzipio
daude bete behar direnak.
Lehenengoa da, laguntzarik
ezin dutela jaso, bainalagun-
tza ezin dute jaso ibilbidean
zehar. Itzulia bukatzean, fron-
toiko bakoitzaren txokoan
laguntzaile bat izateko auke-
ra dute.

Dortsalaren banaketarekin
hasten garenean, korrikalari
bakoitzari dortsala emateaz
gain, lepoko bat emango zaio
haren laguntzailea zein den
jakiteko. Laguntzaileak fron-
toira sartzeko aukera izango
du. Bastoiak ere ezin dira
erabili, eta lasterketa bakoi-
tzaren esku gelditzen da au-
rikularrak onartzea ala ez. Gu
AEBeko antolatzaileekin ha-
rremanetan jarri ginen, eta
haiek esan ziguten ondokoa-
rekin solasean joateko
zela. Hala ere, lasterketa
bakoitzaren esku zegoela, eta
guk ez dugu utziko.

Nola antolatzen zarete zuek bo-
luntarioak?

Horretarako Usurbilgo udalak
askolagundu digu. Santuenea
ezagutzen duenarentzat, itzu-
li bakoitzaren hasieran zubia
gurutzatu behar dugu, etahor
itxiko dugu. Zubi horretan
bost boluntario jarriko ditugu
trafikoa kontrolatzen eta ko-
rrikalariak igaro diren ala ez
jakiteko, soilik, buelta bakoi-
tzaren hasieran. Udaltzaingoak
ere etorriko direla esan digu-
te.

Zubiabi aldiz gurutzatu eta
gero, Santuenean sartuko dira,
eta Txokoalde aldera joango
dira. Horia ez dago trafikorik.
Gainera, lasterkarien babese-
rako, korrikalarien aurretik
eta atzetik bizikletak egongo
dira. Atzeko txirrindulariaren
lana garrantzitsua da gaua
iristen denean, denak orduan
sartu direnaren abisua pasa

behar digu, baita segurtasu-
nagatik ere.

laz bi eguneko lasterketa izan
zen. Horrelako lasterketa bat
egiteko zenbat boluntario behar
dira?

Hasiginenetik harrera oso ona
izan dugu. Sare sozialen bi-
tartezboluntarioek izen-ema-
teko deialdia zabaldu genuen,
eta 60 pertsonaingurukizena
eman dute asteburuan zehar
lana egiteko. Bakoitzaren pres-
tutasuna eskatu genien, eta
horren arabera txanda des-
berdinak prestatzen ari gara.
Erantzuna oso ona izan da,
eta jendeak egunean bertan
txanda errepikatu nahi du.
Ordu batzuk deskantsatzera
joan behar dira.

Zu donostiarra izanik, nola egiten
duzu deskantsatzeko asteburuan?
Lantaldearentzat frontoiaren
atzean gunetxo bat dugu eta
bertan deskantsatzen dugu.

"ITZULI BAKOITZA
BUKATZEAN,
FRONTOIAN
LAGUNTZAILE BAT
IZATEKO AUKERA
DUTE"

"60 pertsona inguruk boluntario gisa izena eman dute asteburuan zehar lan egiteko", Bengoetxeak azaldu digunez.

Ostiral arratsaldetik gu Usur-
bilen bizi gara erronka guztia
bukatu arte. Lan asko egin
behar da, baina iaz oso ondo
pasa genuen eta oso diberti-
garria izan zen.

Zuek deskantsua frontoi atzean,
eta korrikalariek nola egiten dute?
Azkeneko biak korrika ari
zirenean haiei begira egon
nintzen igande gauean jaki-
teko nola egiten zuten lo. Iaz
txapeldun gelditu zena ohi-
tuta dago ultra trail probak
egiten, eta horrelako probe-
tan bi egun egitera iritsi dai-
tezke. Bost edo hamar mi-
nutuko loaldiak egiten zituz-
ten. Haiek mikroloak deitzen
diete. Horrela funtzionatzen
dute haiek. Hiru minutuko
abisua ematen dugunean,
mugitzen hasten dira hurren-
go itzulia hasteko.

Eta korrikalarien laguntzaileek
ere nola egiten dute?

""LAN ASKO EGIN
BEHAR DA, BAINA
IAZ 0SO ONDO
PASA GENUEN ETA
DIBERTIGARRIA
IZAN ZEN"

ELKARRIZKETA

Han egoten dira. Gero ere or-
duak pasa ahala frontoian
gerozetaleku gehiago gelditzen
da, eta orduan, bakoitzaren
hamakak eta antzekoakjartzen
dituzte.

Asteburu guztia egon behar dute
laguntzaileek ere?
Laguntzaile bakoitzari akre-
ditazioa emango zaio, eta
korrikalariaren dortsala azal-
duko da bertan. Hala ere,
akreditazio horialdatu daite-
ke pertsonaz; hau da, beti ez
dapertsonaberdinaizan behar
akreditazioa daramana, baina
bai bakarra. Hori bai kontro-
latunahi dugula, iaz eskueta-
tik joan zitzaigulako. Hobeto
kontrolatu nahi dugu frontoia,
eta korrikalarientzat bakarrik
utzi.

Zerbait gehitu nahiko zenuke?
Usurbilgo Udalari eskerrak
eman nahi dizkiot, eta batez
ere NOAUAri. Ia harremanik
izan gabe gure gauzak argita-
ratzen hasizinetelako. Jendea
animatunahiduguasteburuan
zehar hortik pasatzera, iaz 0so
giro polita sortu zelako.

Ibai-Ondo elkartearen bi-
tartez tabernabatjarriko dugu
martxan elkartearen aurrean.
Bertan edaria eta janaria izan-
go da.

Backyard

Il IBALONDO
). BACKYARD
SANTUENEA UsUREIL

Aurtengo edizioko etekinak etxe gabe bizi direnen Caritas Aterpe harrera zentrora bideratuko dira.

50 ordutara heltzeko
erronka asteburuan
Santuenean

“Larunbat goizeko 8:00etan hasi eta auskalo...", ezin jakin, noiz amaituko den asteburuan
egingo den 2. Ibai Ondo Backyard erronka. Santuenea, Atallu eta Txokoalde (erriberatik barrena)
6,7 kilometroko ibilbidea osatu beharko dute orduero 124 partaideek.

ARITZ LASARTE

Jatorria AEB-tan duen erron-
kako azken lasterkariak, ibil-
bideari azken itzulia berak
bakarrik eman beharko dio.
Estreinako edizioan Imanol
Aleson izan zen txapelduna.
41 itzuli eta 275 kilometro egin
zituen, “gutxi gorabehera,
hemendik Burgoseraino", an-
tolatzaileen esanetan, iragan
astean eginiko agerraldian.
Bertan jakinarazi zutenez,
"mundu mailako marka lau
egunetan dago". Santueneako
bigarren edizioko antolatzai-
leei "gustatuko litzaiguke 50
orduetarairistea”. Inaki Ben-
goetxearen esanetan, "arra-
kastatsua izan eta indarra
hartzen ari den erronka bat
da". Horren adierazle, aben-

duanizen-emateairekiberri-
tan, "15 minututan dortsal
guztiak saldu ziren" eta ho-
rrekin batera, "60 bat pertso-
na geratu ziren itxarote-ze-
rrendan”.

Hamazazpi herrikide

Sailkapenean nagusitzen di-
renen lehen gizonezko eta
emakumezkoak sarituko di-
tuzte baita Buruntzaldeako

15 MINUTUTAN
DORTSAL GUZTIAK
SALDU ZIREN.

60 LAGUN GERATU
ZIREN ITXAROTE-
-ZERRENDAN"

lehenengoak ere. Gainerako
partaideek domina bana ja-
soko dute. Dortsalak martxoa-
ren 27an, 18:00-20:00 artean
eta hilaren 28an, goizeko
6:00etatik aurrera banatuko
dituzte.

Antolatzaileen aurreikuspe-
nen arabera, azkenean 124
lagunek parte hartuko dute;
20 emakumezkok eta 104 gi-
zonezkoak. 95 Gipuzkoakoak

""SANTUENEA
AUZOARENTZAT
ERRONKA HANDIA
DA. IAZ ERAKUTSI
ZUTEN ZER NOLAKO
GAITASUNA DUTEN"

izango dira, haietatik hama-
zazpiUsurbilgoak, beste hamar
Bizkaikoak, sei Nafarroakoak.
Haiez gain, frantziar estatutik
sei partaide izango dira, As-
turiasko lau, Bartzelonako hiru
eta Valentziatik zein Zarago-
zatik lagun bana.

Laguntza bilketa
Iazkoa bezala, erronka hau
ere solidarioa izango dabaita,
etxerik gabe direnen Caritasen
Aterpe harrera-zentrora bide-
ratuko da. Horrez gain, Afri-
kako Togoko Foyer Adsis era-
kundeak eginiko poltsak ba-
natuko dira aurtengoan ere
parte hartzaileen artean, eta
jasotako laguntza ere haien-
gana bideratuko da.
Lasterketa girotua izango
da; hilaren 29an, herri bazka-
ri bat egin asmo dute Santue-
neako frontoian, lasterkari,
boluntario eta herritarrekin.
Eskerrak helarazi nahi izan
zizkieten erronka hau gauza-
tzen lagundutako bidelagun
izandako guztiei. Antolatzai-
leek bueltan jaso zituzten
Udalaren eskerrak, alkate
Agurtzane Solaberrieta Mesa-
ren eskutik, hasteko, "berriro
ere Usurbil aukeratzeagatik
kirol proba honen topaleku".
Erronka honi lotutako hiru
alderdi azpimarratu nahi izan
zituen alkateak. Batetik, “erron-
ka pertsonal handia”, bigarre-
nik, bere izaera solidarioa,
“kirol proba baten bidez ere
bestelako alderdi eta balore
batzuk” lantzeko aukera. Azke-
nik, ekimen horren "auzo di-
mentsioa" ereazpimarratuzuen.
"Santueneako auzoarentzat ere
erronka handi bat da. Iaz, era-
kutsi zuen auzo horrek, auzo-
tarrek zer nolako antolakuntza
gaitasuna duten" eta horren
bidez, agerian geratu zen alka-
tearen esanetan, badela "beste
aukera bat auzoa egiteko, au-
zotarrak elkartzeko". Hala, as-
teburuan, "Usurbil berriro ere,
auzolanean ibiltzen dakien
herria eta herrisolidarioa” dela
berretsiko da alkatearen esa-
netan. Informazio gehiago:
ibaiondobackyard.eus

Usurbil KE eskubaloi taldeko jubenil nesken taldea.

"Eskubaloiaz
gozatzea da
garrantzitsuena"

Nesken entrenatzailea den Andoni Floresentzat, eskubaloiaz gozatzeaz gain lehiatu egin behar
da, eta mutilen taldeko entrenatzailearentzat, Julen Nazabalentzat, "taldea gustura egotea” zen

erronketako bat.

ASIER GONZALEZ DE SAN PEDRO
Herriko kirol taldeen inguru-
ko serie bati ekin diogu
NOAUA!n, eta oraingoan,
Usurbil Kirol Elkarteko jube-
nilen mailako bi taldeetako
entrenatzaileekin hitz egin
dugu, denboraldiaren nondik
norakoa ezagutzeko.

Usurbil Kirol Elkarteak es-
kubaloiko bi talde ditu jubenil
mailan: bat neskena eta beste
mutilena. Andoni Flores da
nesken entrenatzailea, eta
Julen Nazabal mutilena.

Floresek azaldu duenez,
denboraldi hasieran arazoak
izan zituzten taldea osatzeko.
Dena den, hamar partaideko
taldea osatzea lortu dutela
azaldu du, eta hori zuten hel-
buru nagusitzat. "Horrekin
0s0-0s0 gustura gelditu ginen
klub bezala, jarraipena eduki
ahal izateko bai kadeteetan,
bai jubeniletan ere, senior
mailarako bidean", gehitu
duenez. Dena den, taldea mu-
rritza izateak arazoak ekarri
dizkie, eta kadete taldeko ki-
rolariek lagundu dute jubenil

taldea. Eskerrak eman dizkio
talde horri ere: "Aprobetxatu
nahi duthaien laguntza pare-
gabea eskertzeko".

Mutilen kasuan, aurre-den-
boraldi "potentea" egin zu-
telaazaldu du Nazabalek "bai
fisikoki baita teknikoki ere".
Ezarritako helburuak lortze-
ko, egin zuten aurre-denbo-
raldi hori, eta ondorioz, Eus-
kal Ligarako igoera faserako
lehian ibiltzea lortu zuten.
Bermeon jolastutako fasean,
bigarren izan ziren, eta beraz,
ez zuten Euskal Ligara igotzea
lortu. "Orain, Gipuzkoako
Kopa ari gara lehiatzen eta
bigarren goaz. Bi partida gel-
ditzen dira, eta lehenengo

" DENBORALDI
HONETAN

GIRO 0SO POLITA
LORTU DUGULA
USTE DUT"

ANDONI FLORES, ENTRENATZAILEA

Jubenilen mailako mutilen taldea.

biek Gipuzkoako finala joka-
tzen dute. Bigarren helburu-
tzat dugu finalera iristea, eta
irabaztea", aldizkari honi
jakinarazi dioenez.

Denboraldiaren inguruan
galdetuta, biak ala biak gus-
tura daude egindako denbo-
raldiarekin. Floresek esan
duenez, Gorka, Floren eta
Arantzaren laguntzaz "talde
giro oso polita" sortzea lortu
dutela aitortu du. Irabaztea
gustatzen zaiela esplikatu du,
baina "garrantzitsuena esku-
baloiaz gozatzea da, eta ahal
badalehiatzea ere". Biak egi-
tealortu dutela uste du jube-
nil nesken taldeko entrena-
tzaileak.

"BIGARREN
HELBURUTZAT,
GIPUZKOAKO
KOPAKO FINALA
IRABAZTEA DUGU"

JULEN NAZABAL, ENTRENATZAILEA

Nazabalek ere denboraldia
"ondo" doala azpimarratu du.
Zelaian helburuak lortzeaz
gain, zelaitikkanpo ere lortzen
ari direla gaineratu du: "Tal-
deari dagokionez, jokalariak
gustura egotea eta hurrengo
urtean ere taldean jarraitzea
espero dugu".

Nesken jubenil taldea

Jokalariak: Ane Begiristain
Zuriarrain; Onintza Jaca Pa-
lacion; Noa Arruti Arruti; June
Barrondo Iparragirre; Sara
Zubizarreta Usabiaga; Leire
Velasco Eizagirre; Nora Pago-
la Agorreta; Nahia Gonzalez
Retegi; Alona Ochotorena
Ilarramendi; Garazi Mindegia
Ruiz.

Entrenatzaile taldea: Andoni
Flores Lizaso, entrenatzailea;
etaArantza Camino Sagardia,
delegatua.

Mutilen jubenil taldea

Jokalariak: Mattin Olasagas-
ti, Enaitz Manterola, Alain
Harreguy, Ibai Marin, Eneko
Sanchez, Jakes Mendinueta,
Paul Arruti, Ekhi Manterola,
Luken Carraminana, Zayd
Salcedo, Gorka Garcia, Jon
Uribarrena eta Joritz Maritxa-
lar.

Entrenatzaile taldea: Julen
Nazabal, entrenatzailea; Aitor
Villafafila, bigarren entrena-
tzailea; eta Iker Uribarrena,
delegatua.

Filipa Balbina Bea Larrafiagak sorturiko proiektua da.

Emakumeon Etxeko

eskaintza

Zenbait ekintza antolatu ditu
Kalezarko Pelaionean koka-
turiko Emakumeon Etxeak:

Martxoak 29, igandea

® 10:30-14:30 Twerking (Booty
Dance) tailerra Oiardo kirol-
degian.

Apirilak 18, larunbata
¢ 19:00 "Filipa Balbina: Klown
emakumeak historian" ikus-
kizuna Pelaioenean.

Aholkularitza zerbitzuak
e Zaintzaile profesionalentza-
ko arreta eta aholkularitza:

Egutegia: martxoak 27, apirilak
24, maiatzak 22, ekainak 26,
uztailak 24, abuztuak 28, irailak
25. Ordutegia: 15:00-18:00.
Hitzordua eskatzeko: sa-
rea-red@maitelan.eus / 633
1773 21.

¢ Aholkularitza juridiko eta
psikosoziala:

Egutegia: apirilak 15, maiatzak
13, ekainak 17, uztailak 15.
Ordutegia: 15:00-18:00.
Hitzordua eskatzeko: emaku-
meonetxea@usurbil.eus / 943
377 112.

e Aholkularitza psikologikoa:
Egutegia: apirilak 13 eta 20,
maiatzak 4 eta 18, ekainak 1
eta 15, uztailak 6 eta 20. Or-
dutegia: 15:00-19:00.
Hitzordua eskatzeko: emaku-
meonetxea@usurbil.eus / 943
377 112.

Informazio gehiago:
emakumeonetxea@usurbil.eus
9433771 12.

Liburutegiko
datozen ekintzak

Ekintza bat antolatu dute Su-
tegiudalliburutegian datozen
jaiegunon aurretik, beste bi
opor egun horien osterako:

Martxoak 26, osteguna

e 18:00 Lur Kortaren ipuin
kontaketa saioa, 3-4 urtekoen-
tzat eta haien guraso edo zain-
tzaileentzat.

Apirilak 23, osteguna

e 18:30 'Itzalen Tektonika'
emanaldia: Hitzak: Itxaro Bor-
da. Musika: Ibon RG.

Apirilak 28, asteartea

¢ 18:00 “Liburualagun, ipuina
kontakizun” saio berezia Ixa-
bel Agirresaroberen eskutik;
haurrentzat eta beren guraso
edo laguntzaileentzat. Irau-
pena 50 minutu inguru.

Antolatzailea: Sutegi udal li-
burutegia.

ragarKi HegaLaria

Esan lau haizetara zer duzun gustuko. Horretarako,
idatzi, marraztu eta margotu halako iragarki batean ikusi
nahiko zenukeena. Esate baterako: AMONAREN KROKETAK, MUNDUKO ONENAK ipini dotore-dotore,
eta aldamenean kroketa batzuk marraztu. Bide batez, zure iragarkia eta hegazkina margotu.

aLdea dagol

Euripeko irudi honek bere bikia

du aldameneko orrialdean. Biek H ls-]
berdin-berdinak diruditen arren, H
aldea dago batetik bestera.

Aurki itzazu 12 ezberdintasunak.

o
-

HIZKI-MARRAZKI ALFABETO

i Kubotxoz osaturiko kubo

i bat egin nahiko genuke.

i Zure ustez, zenbat kubotxo
i falta zaizkigu denen artean
i kubo handia osatzeko?

Bost
@ sei
Zazpi

Zortzi @
b

Mezu gordea

Eman marrazkitxo bakoitzari dagokion
hizkia bere azpiko biribilean, eta
txokolatezko palmera erraldoia jaten ari
denak zer esan duen jakingo duzu.
Pistatxo bat: esan zahar bat da.

Erabili hizki-marrazki alfabetoa.

SPLPEED

H

dOMINO zerutiarra

=%

=

O 5

B e

daitezkeen sei gauzak
osatzen dute domino hau. Hauek dira:

g Zerura begiratuta ikus globoa hodeia txoria euria hegazkina eulia

o8& RPN

duen beste bat.

Marraztu Inoiz begiratu al diezu erne hodeiei? /7
Tkaragarri dibertituko zinen, ezta? ([
Izan ere, hodeiek forma harrigarriak hartzen dituzte. i

Marraztu ezazu txakur, katu, elefante edo hartz
forma duen hodei bat. Eta, ondoren, kamioi forma

Bete itzazu sudoku honetako H
hutsuneak HODETA hitza osatzen
duten hizkiak behar bezala ipiniz
(H, 0, D, E, I eta A). Gogoratu
hizkiek behin agertu behar dutela |
lerro, zutabe eta area bakoitzeko.

'Plazan Bazan' 14/15. orrialdeetako denborapasen soluzioak.

GAZI, GOZ0, GEZA

MERKATU TXIKIA

v, i/
> A\

ALOKAIRUAN

Usurbilen edo inguruetan alokairuan
gela edo etxe txiki baten bila nabil.
Pertsona bakarra eta diru sarrera
finkoekin. 943498917 (9:30-13:30).

25 urteko gazte bat naiz eta inguru-
ko enpresa batean lanean nago.
Logela bat alokatu nahiko nuke.
647594529

Gela edo apartamentu txiki bat alo-
katu nahi dut. 24 urte, Isaac.
673607486.

Alokairuan hartzeko etxe edo logela
baten bila nabil. 618 773 004.

10 urte Usurbilen alokairuan bizi den
familia bat gara. Alokatzeko etxeren
bat baduzu deitu: 68865344.

Etxebizitza bila dabilen familia gara.
688 653 441.

SALMENTA, GARAJEAK

IRAGARKIA JARTZEKO:

NOAUAIKO BULEGOTIK PASA
ERREDAKZIOA@NOAUA.EUS
943 360 321

Garajea salgai Etxealdian. 14 metro
koadro. 685707278

Garaje itxia salgai herri sarreran. 646
601 947 (18:00etatik aurrera).

LAN ESKAINTZAK

Aginaga sagardotegian asteburue-
tarako zerbitzari bila gabiltza: 943
37 06 68 / info@aginagahotela.
com

o Asteleheneko 12:00ak arte jasotako
iragarkiak bakarrik iragarriko ditugu.

e |ragarki berriak sartu ahala, zaharrak
ezabatuko ditugu.

o NOAUAK ez du argitaratzen diren
iragarkien ondorioz sor daitezkeen
operazioen erantzukizunik.

LAN ESKAERAK

Garbiketa lanak, haur zein pertsona
helduen zaintza lanetan aritzeko lan
bila dabilen neska bat naiz. 604302785

Garbiketa arloan edo pertsona hel-
duak zaintzeko prest. Titulu sozio-
sanitarioa daukat. 627879720.

Externa zein interna bezala lan egi-
teko prest. Edo garbiketa lanak
egiteko. 676 282 206.

Andatza taberna sukaldari laguntzai-
le bila dabil. 627841927.

TELEFONO INTERESGARRIAK

Udala 943 371 951
Atez ateko bulegoa 900 776 776
Udaltzaingoa 943 361 112
Egurtzegi 943 300 563
Gizarte Zerbitzuak 943377110
Bake Epaitegia 943 372 336
Oiardo Kiroldegia 943 372 498
Sutegi Udal Liburutegia 943 360 692
Potxoenea 943 371 999
Kzgunea 943 023 684

Zumarte Musika Eskola 943 371 594
Etumeta AEK euskaltegia 607 609 379
Emakumeen Etxea 943 377 112

HILDAKOAK

Jesus Maria
Zubimendi Erdocia
Martxoaren 19an hil zen,
82 urterekin.

Tomas Manterola

Eleizegi

Martxoaren 20an hil zen,
b 70 urterekin.

Gure Pakea Egoitza 688 836 728
Gure Elkartea Egoitza 686 554 145
Arrate Zahar Egoitza 692 898 492
Salbatore Parrokia 943 361 239

Korreos - posta zerbitzua 943 362 894

Anbulategia 943 362 013
Amenabar botika 943 376 076
lturralde botika 943 363 395
DYA 943 464 622
Gurutze Gorria 943 272 222
Emergentziak 112
Genero-indarkeria, arreta 016
Gonzalez Ehorztetxea 943 362 163

Eskubaloia, etxean

Martxoak 28, larunbata
¢]17:15 Kadete mutilak:
-Usurbil K.E.

-Baigene Corazonistas
©19:15 Senior mutilak:
-Saizar Usurbil K.E.
-Uharte

Martxoak 29, igandea
eBenjaminen eta alebinen
topaketa.

Sukaldeko laguntzaile lanetan edo
pertsona helduak zaintzeko lan bila
nabil. 688676540

Orduka eta egunez, adineko per-
tsonak zaintzeko edo garbiketa
lanak egiteko prest: 747 446 091.

Pertsonen zaintza edo garbiketa
lanetan aritzeko prest. Titulua dut.
645 067 560.

Lan bila nabil ume zaintzarako edo
eskolako lan esfortzurako. Haurren
aisialdirako hezitzailea naiz eta
esperientzia handia dut. 688699986

Orduka aritzeko lan bila nabil. Gar-
biketa lanak edo pertsonen zaintza
aritzeko prestutasuna. Harremane-
tarako: 623443766

BESTELAKOAK
Reiki saioak eskaintzen ditut. Ha-
rremanetarako:677086147.

Klase partikularrak emateko prest
DBH 1-3 arteko nahiz LH-ko ikasleei.
628 57 28 04.

Bigarren eskuko furgoneta edo kom-
bi baten bila gabiltza. Harremane-
tarako: 626419583

KzGunera datozen ikastaroak

Martxoaren 31ra arte arratsal-
dezirekiko dute Kzgunea, 16:00-
20:00 artean; apirilean, aldiz,
goizez, 09:00-13:00 artean.
Datozen jaiegunoi begira, api-
rilaren letik 6ra itxita egongo
da. Datozen ikastaroak, haue-
xek:

e Martxoak 27-31, 16:00-18:00
“Zure bidaia planifikatu”.

e Apirilak 7-9,09:00-11:00 “Adi-
men artifizala, ChatGPT eta
haren alternatibak”.

HILDAKOEN BERRI EMATEKO:
943 360 321 edo erredakzioa@noaua.eus

P Asteleheneko 17:00ak arte jasotakoak emango ditugu argitara.
» Gainontzekoak, hurrengo asteko astekarian.

e Apirilak 10-21, 09:00-11:00
“Kudeatu zaitez Google aplika-
zioekin”.

e Apirilak 22-24, 09:00-11:00
“LibreOffice Impress. Zure aur-
kezpenak sortu”.

e Apirilak 27-30, 09:00-11:00
“LibreOffice Writer. Zure testu
dokumentuak sortu”.

Informazio gehiago:
943 023 684
tutor.usurbil@kzgunea.net

INGO AL DEU?

AGENDA

EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

USURBIL Lur Kortaren ipuin
kontaketa saioa

18:00 Sutegi udal liburutegian.

USURBIL Imanol Epelderen
"Zerbait sartu zait begian"

19:00 Sutegi auditorioan.

OSTIRALA 27

USURBIL Eskolarteko
Txapelketaren kanporaketa

18:30 Aitzaga elkartean.

USURBIL Sareren
elkarretaratzea

20:00 Mikel Laboa plazan.

LARUNBATA 28

SANTUENEA 2. "Ibai-Ondo
Backyard" erronka

8:00 Santueneko frontoian.

USURBIL Kantu-jira
12:00 Mikel Laboa plazan.

IGANDEA 29

USURBIL Ordu aldaketa
2:00etan 3:00ak izango dira.

USURBIL Laburbira

Euskaraz ekoitzitako filmak.
18:00 Sutegin.

'Olentzerori eskatu nion' film laburraren fotograma bat.

Laburbira igande honetan
iritsiko da Sutegira

Laburbira, euskaraz sortu eta
ekoitzitako film laburren zir-
kuitua da eta aurten bere 23.
edizioa beteko du. Aurtengo
edizioan, film hauek ikus ahal
izango ditugu. Eta ondoren,
zuzendari batekin solasean
aritzeko aukera izango da:

e Olentzerori eskatu nion
(AmaiaSan Sebastian Larzabal).
e Erreka zoko hortan (Ekaitz
Bertiz).

e Fischy (June Asua Olabarria).
e A-Maniki (Elixabet Nufnez).
e Geratzen den hori (Aitor
Gametxo Zabala).

e Orain zer? (Aihnoa Urgoitia).
e Hortzikara (Ane Cuesta).

Martxoak 29 igandea

¢ 18:00etan Sutegin.

e Sarrera doan.

¢ Antolatzailea: NOAUA! Kul-
tur Elkartea.

Larunbatean,
Kantu jira

Martxoaren 28an
larunbata, Mikel La-
boa plazatik abiatu-
ko da kantu-jira eta
herrian zehar kanta-
ri ibiliko dira.

Eskolarteko
txapelketa

14 eta 18 urte arteko-
ko bertsolari txapel-
ketaren saio bat os-
tiral honetan jokatu-
ko da, 18:30ean, Ai-
tzaga elkartean.

Bisita
gidatuak

Martxoak 27, ostirala
10:00 'Zaintzaren
Usurbilen' bisita gi-
datua. Udaletxetik
abiatuta.

Martxoak 28, larunbata
10:00 'Usurbilgo sa-
gardo kultura'. Sa-
gardoaren eskultu-
ratik abiatuko da.

Informazioa,
erreserbak:
650usurbilbizi.eus.

Antzerki
tailerra, LH
3,4,5eta
6koentzat

Belmonte auzo elkar-
teak antolatu du da-
torren udaberri par-
teko oporraldirako.
Apirilaren 7tik 10era
izango dira saiook,
goizero, 11:00-12:30
artean, Kalezarko
Pelaioenean.LH 3, 4,
5 eta 6 mailetakoei
zuzendua egongo da
tailerra. Izena 20 eu-
roren truke eman
ahalko damartxoaren
31 baino lehen, hel-
bide honetan: ixabel.
agirresarobe@gmail.
com

N -~ =
o Inaki
lturgintza
BEROKUNTZA « GASA « AIRE EGOKITUA -
ZORU BERO-EMAILEA

ZUEN PUBLIZITATEA HEMEN

943 360 321

noaua@publizitatea.eus

Okindegia-Gozotegia

LABE-GOXO

ITURGINTZA *ENERGIA BERRIZTAGARRIAK
info@inakiiturgintza.com - www.inakiiturgintza.com

600 024 825

senbitE oIz ZER

S BARE s

PADI ( odontopediatria)
ORTODONTZIA
IMPLANTEAK
ODONTOLOGIA BIOLOGIKOA
ODONTOLOGIA ESTETIKOA
SEDAZIOA

94329 06 19 - Arrantzale kalea 63, ORIO
@bare.hortzklinika

TA u PA i\(ll);llltl).(eoc::ifé?\a1 etik 29ra

LABURBIRA

Euskarazko film laburren
zirkuitu ibiltaria

Martxoak 29 SUTEGI
18:00 (USURBIL)

OLENTZERORI ESKATU NION AMAIA SAN SEBASTIAN LARZABAL -
ERREKA ZOKO HORTAN EKAITZ BERTIZ -

FISHY JUNE ASUA OLABARRIA - A=-MANIKI ELIXABET NUNEZ -
GERATZEN DEN HORI AITOR GAMETXO ZABALA -

ORAIN ZER? AINHOA URGOITIA - HOTZIKARA ANE CUESTA -




Komunitatetik,

HERIOTZAZ

Hitzaldi-zikloa

ﬁ: Z;é”
Apirilak 15 B

Hitzaldia

Heriotzaren aurrean hobeto
kokatu gaitezke... gutxienekoa
jakinez gero

Podemos situarnos mejor frente a la muerte...
conociendo lo basico

Nere Erkiaga - Hil Arte Bizi egitasmoa.

Sutegiko auditoriumean - 18:00etan
) Habr4 servicio de traduccién simultanea. ’

Maiatzak 7 . I

Solasaldia

Heriotzak gaztetasuna
kolpatzen duenean:
agur kolektiboak eta
komunitatearen babesa

Bidegin elkarteko Izaskun Andonegik gidatua,
herriko gazteen lekukotzekin.

Sutegiko auditoriumean - 18:00etan

Maiatzak 28 K '’

Hitzaldia

Zaintza paliatiboak: bizitzari
azken arnasaraino laguntzen

Cuidados paliativos: acompaiiar la vida hasta
el ultimo aliento

Nerea Manterola - Zaintza aringarrietako
psikologoa Matian.

Sutegiko auditoriumean - 18:00etan
) Habra servicio de traduccién simultanea.

¢

Zuzeneko podcasta

Heriotzaren aurrean

Inurri elkartearen eskutik, Eider Casanova
inurriak gidatutako saioa: parte hartuko dutenek
badakite zer den heriotzarekin aurrez aurre
topatzea.

Sutegiko auditoriumean - 18:00etan

.
Irailak 22 B ¥

Solasaldia
Heriotza eta literatura
Ainhoa Aldazabal - Literaturan adituak gidatua.

Liburutegian - 18:30ean
Urriak 18 " %
Dokumental emanaldia eta solasaldia

Aitatxo. Isiltasuneko ahotsak
Sutegiko auditoriumean - 18:00etan

Solasaldia

Heriotza eta kulturartekotasuna
La muerte vista desde diferentes culturas

Hainbat jatorritako herritarren arteko solasaldia,
sorterrian heriotza bizitzeko duten moduaz.
Coloquio entre usurbildarras de diferentes origenes,
sobre el modo en el que viven la muerte en sus
paises de origen.

Sutegiko auditoriumean - 18:00etan
Hizkuntza: gaztelania

Ekintza guztiak doan izango dira

Sutegiko auditoriumean egingo diren saioetarako
gonbidapenak eskuratu behar dira: usurbilkultura.eus

Bultzatzailea:

9

Laguntzaileak:

HERRI
ZAINTZAILEA

USURBIL

